
ᐃᓱᒪᑦᓴᓯᐅᕐᓂᒍᑎᓂᒃ ᐅᖃᕆᐊᑭᓪᓕᑎᕆᐅᑏᑦ - ᐃᓚᐅᕐᑑᑎᒌᑦ ᐃᖃᓗᓐᓂᐊᕖᑦ ᐊᐅᓚᑕᐅᓂᖓᑕ ᐸᕐᓇᓯᒪᐅᑎᖓ 

ᐃᓕᖓᔪᖅ ᑕᕐᕋᒥᐅᑕᕐᓄᑦ ᐊᒻᒪᓗ ᖁᐳᑎᓕᓐᓄᑦ ᑭᖑᕐᓚᓄᑦ  

ᓄᐃᓯᔪᑦ ᐅᖄᕗᑦ ᐃᓱᒪᑦᓴᓯᐅᕐᓂᒍᑎᓂᒃ ᑖᑦᓱᒪ ᐱᑦᔪᔨᕕᐅᑉ ᐊᑐᕐᓯᒪᔭᖏᓐᓂᒃ ᐊᑦᑐᐊᓱᓂ ᑯᒻᒪᓲᑎᓕᓐᓄᑦ 

ᐱᓇᓱᑦᑕᐅᓂᖓᑕ ᐃᓗᐊᓂ ᓄᑕᐅᓯᓕᑎᕆᑦᓱᓂ ᑕᕐᕋᒥᐅᑌᑦ ᑭᖑᕐᓓᑦ ᐃᓚᐅᕐᑑᑎᒌᓂ ᐃᖃᓗᓐᓂᐊᕕᓐᓂ 

ᐊᐅᓚᑕᐅᓂᖓᑕ ᐸᕐᓇᑕᐅᒪᒍᑎᖓᓂᒃ (IFMP). 

 

ᒫᑦᔨ 31, 2017-ᒥ, ᐃᓚᐅᔪᓕᒫᑦ ᑕᕐᕋᒥᐅᑕᕐᓂᒃ ᑭᖑᕐᓚᓂᒃ ᖃᐅᔨᒪᔨᓄᑦ ᑲᑎᒪᔨᐊᐱᓐᓄᑦ (NSAC) 

ᐅᖃᐅᑎᔭᐅᓚᐅᔪᔪᑦ 2007-ᓂᑌᑦ IFMP-ᖑᓯᒪᔪᑦ ᑕᕐᕋᒥᐅᑕᕐᓄᑦ ᑭᖑᕐᓚᓄᑦ ᓄᑕᐅᓯᓕᑎᕐᑕᐅᓯᒪᓕᕐᓂᖓᓂᒃ, 

ᐊᒻᒪᓗ ᐊᓪᓚᒋᐊᖕᖓᐅᑏᑦ ᐊᑦᔨᖏᑦ ᑐᔫᑕᐅᓯᒪᓂᖓᓂᒃ ᐊᑦᑐᐊᓂᕐᐹᓄᑦ ᑲᑐᑦᔨᖃᑎᒌᓂ ᑭᒡᒐᓄᑦ NSAC-ᑯᑦ 

ᐃᓗᐊᓂ. NSAC-ᑯᓂ ᐃᓚᐅᔪᑦ ᓄᐃᑦᓯᖁᔭᐅᓚᐅᔪᔪᑦ ᐅᖃᐅᓯᑦᓴᒥᓂᒃ ᐊᑐᓂ ᑎᒥᖁᑎᒥᓄᑦ, ᑖᒃᑯᐊᑕᐅᖅ 

ᐅᖃᕐᓂᐊᑎᓪᓗᒋᑦ ᐱᑦᔪᔨᕕᒻᒧᑦ. NSAC-ᑯᓂ ᐃᓚᐅᔪᓕᒫᑦ ᐱᑎᑕᐅᒍᒪᔪᑦ ᐊᑦᔨᓂᒃ ᐋᕐᕿᒋᐊᕐᓯᒪᓕᕐᑐᓄᑦ IFMP-ᓄᑦ 

ᑐᑦᓯᕋᕈᒪᒍᑎᒃ ᑌᒣᖁᔭᐅᓚᐅᔪᒻᒥᔪᑦ. NSAC-ᑯᑦ ᐃᕐᙯᑎᑕᐅᓚᐅᔪᔪᑦ IFMP-ᓕᕆᓂᐅᑉ ᒪᓕᒋᐊᖃᕐᓂᖓᓂᒃ 

ᐊᑦᔨᒌᖕᖏᑐᓂ ᓄᓇᑖᕐᓂᒧᑦ ᐊᖏᖃᑎᒌᒍᑎᓂ ᑲᔪᓯᑎᒋᐊᓕᖏᓐᓂᒃ. 

 

ᒫᑦᔨ 31-ᒥ, ᐊᑦᑐᐊᓂᕐᐹᑦ ᑲᑐᑦᔨᖃᑎᒌᑦ ᑭᒡᒐᖏᑦ NSAC-ᑯᓂ ᑐᔪᕐᑕᐅᓚᐅᔪᔪᑦ ᐋᕐᕿᒋᐊᕐᓯᒪᔪᓂᒃ IFMP-ᓂᒃ 

ᐃᒣᖁᔭᐅᑦᓱᑎᓪᓗ:  

 

 ᑎᒍᓚᓂᖅ ᐃᓱᒪᒋᔭᓂᒃ ᐃᓚᐅᔪᖁᑎᒥᓄᑦ ᐊᒻᒪᓗ ᓄᐃᑦᓯᓂᖅ ᐊᑕᐅᑦᓯᒥᒃ ᐊᓪᓚᓯᒪᔪᒥᒃ ᐃᓗᓕᖃᕐᑎᓗᒍ 

ᐋᕐᕿᑕᐅᖁᔭᓂᒃ / ᐋᕐᕿᒋᐊᕈᑎᓂᒃ / ᐃᓱᒪᒋᔭᐅᖁᔭᓂᒃ;  

 ᐊᑐᕐᓂᖅ ᓇᓪᓕᐊᓂᑐᐃᓐᓇᖅ ᐊᓯᑦᔨᑐᓂᒃ ᒪᓕᑦᑐᕈᑎᓕᓐᓂᒃ, ᐅᕝᕙᓘᓐᓃᑦ ᓄᐃᑦᓯᓂᖅ ᐱᑦᔪᔨᕕᒻᒧᑦ 

ᓈᓭᒪᒍᑎᓂᒃ ᐊᓪᓚᓯᒪᑎᓪᓗᒋᑦ ᐊᓯᑦᔨᑕᐅᖁᔭᓂᒃ; ᐊᒻᒪᓗ 

 ᐅᑎᕐᑎᓯᓂᖅ ᐅᖃᐅᓯᑦᓴᒥᓂᒃ ᑕᒡᒍᖓ ᐱᑦᔪᔨᕕᒻᒧᑦ ᒣ 1, 2017-ᒥ ᑭᓪᓕᕆᓗᒍ.  

 

ᒪᑯᐊ ᑲᑐᑦᔨᖃᑎᒌᑦ ᐃᓚᐅᕗᑦ NSAC-ᑯᓄᑦ ᐅᖃᐅᑎᔭᐅᓯᒪᑦᓱᑎᓪᓗ ᐊᓯᑦᔨᕈᑎᓂᒃ IFMP-ᒥ ᖁᓛᓂ ᑕᒪᑐᒪ  

ᐅᖃᕐᑕᐅᓂᖓ ᒪᓕᑦᓱᒍ. ᐊᑦᑐᐊᓂᕐᐹᑦ ᑲᑐᑦᔨᖃᑎᒌᑦ ᑭᒡᒐᖏᑦ ᑐᑦᓯᕋᕐᕕᐅᓯᒪᔪᑦ ᐅᖃᐅᓯᑦᓴᖏᓐᓂᒃ ᓄᐃᑕᕗᑦ 

ᖁᕐᓱᑕᒥᒃ ᖃᐅᒪᐅᑎᖃᕐᓱᑎᒃ: 

 

ᐊᑦᓛᓐᑎᒃᒥ ᑭᖑᕐᓚᓂᐊᕐᑎ ᑎᒥᒃ (Atlantic Shrimp Company Ltd) 

ᕿᑭᕐᑖᓗᒻᒥ ᐃᖃᓗᓐᓂᐊᑏᑦ ᑲᑐᑦᔨᖃᑎᒌᓐᓂᖓ  

ᑳᓇᑕᒥ ᑲᑐᑦᔨᖃᑎᒌᓐᓂᖅ ᓇᐅᓚᕐᓇᓴᔭᓂᒃ ᓄᐃᑖᑎᕆᔨᓄᑦ (Canadian Association of Prawn Producers 

(CAPP)) 

Caramer ᑎᒥᖓ 

Cartwright ᐃᖃᓗᓐᓂᐊᑎᖏᑦ 

ᑕᕐᕋᒥᐅᑕᕐᓂᒃ ᑭᖑᕐᓚᓂᐊᕐᑏᑦ ᑎᒥᖓ (Crevettes Nordiques Ltée). 

ᐃᒪᕐᐱᒥ ᐱᐅᓂᕐᓂᐊᒉᑦ ᑎᒥᖓ ᓯᓚᕐᔪᐊᒥ (Ocean Choice International) 

Harbour Grace-ᒥ ᑭᖑᕐᓚᓂᐊᕐᑏᑦ ᑎᒥᖓ 

ᓛᐸᑐᐊᒥ ᐃᖃᓗᓐᓂᐊᑏᑦ ᑲᑐᑦᔨᖃᑎᒌᓐᓂᖓᑕ ᑭᖑᕐᓚᓂᐊᕐᑎᖏᑦ 

ᓚᒣᒃ (Lamèque) 

ᒪᑭᕝᕕᒃ 

Mersey ᑕᕆᐅᕐᒥᐅᑕᓂᒃ ᓂᕿᓕᐅᕐᑏᑦ ᑎᒥᖓᑦ 

ᐅᒥᐊᕐᔪᐊᖅ M.V. Osprey ᑎᒥᖓ 

ᓂᕐᔪᑏᑦ ᓇᕝᕚᑖᑦ ᑎᒥᖓ (Newfound Resources Ltd.) 

ᑕᕐᕋᒥ ᑲᑐᑦᔨᖃᑎᒌᑦ 

ᓄᓇᕗᑦ ᐃᒪᕐᐱᒥ ᐊᒡᒍᕈᑎᓂᒃ ᑎᒍᒥᐊᕐᑏᑦ ᑲᑐᑦᔨᖃᑎᒌᓐᓂᖓ (NOAHA) 

P.E.I-ᒥᐅᑦ ᐊᑦᓛᓐᑎᒃᒥ ᑭᖑᕐᓚᓂᐊᑏᑦ ᑎᒥᖓ 

ᐱᖃᓗᔭᖅ ᐃᖃᓗᓐᓂᐊᑏᑦ ᑎᒥᖓ. 



ᕿᑭᕐᑖᓗᒃ ᑎᒥᖓ 

ᑑᕐᖓᓂ ᐃᖃᓗᓐᓂᐊᑏᑦ ᑯᐊᐸᖓᑕ ᑎᒥᖓ 

ᐅᓈᖅ ᐃᖃᓗᓐᓂᐊᑏᑦ ᑎᒥᖓ. 

ᐱᑦᔪᔨᕕᒃ ᐃᖃᓗᓐᓂᐊᕕᓐᓂᒃ, ᐃᒫᓂ ᓂᕿᓕᐅᕐᑎᓂᒃ, ᐊᒻᒪᓗ ᐊᕙᑎᓕᕆᓂᕐᒥᒃ P.E.I.-ᒥ 

ᐱᑦᔪᔨᕕᒃ ᐊᕙᑎᓕᕆᓂᕐᒥᒃ, ᓄᓇᕗᑦ ᑲᕙᒪᖓᓂ  

ᑐᕐᖃᑕᕐᕕᒃ ᐱᕈᕐᑐᓕᕆᓂᕐᒧᑦ, ᐃᖃᓗᓐᓂᐊᕕᓐᓄᑦ ᐊᒻᒪᓗ ᓂᕿᓄᑦ ᑯᐯᒻᒥ 

ᓂᐅ ᐳᕋᓐᔅᒍᐃᒃᒥ ᐱᑦᔪᔨᕕᒃ ᐱᕈᕐᑐᓕᕆᓂᕐᒥᒃ, ᐃᖃᓗᓐᓂᐊᕕᓐᓂᒃ ᐊᒻᒪᓗ ᐃᒪᕐᒥ ᓂᕿᓕᐅᕐᓂᒥᒃ  

ᓂᐅᕙᐅᓐᑦᓛᓐᑦ ᐊᒻᒪᓗ ᓛᐸᑐᐊᒥ ᐱᑦᔪᔨᕕᒃ ᐱᕈᕐᑐᓕᕆᓂᕐᒥᒃ, ᐃᖃᓗᓐᓂᐊᕕᓐᓂᒃ ᐊᒻᒪᓗ ᐃᒪᕐᒥ ᓂᕿᓕᐅᕐᓂᒥᒃ 

ᓅᕙ ᓯᑰᓴᒥ ᐱᑦᔪᔨᕕᒃ ᐱᕈᕐᑐᓕᕆᓂᕐᒥᒃ ᐊᒻᒪᓗ ᐃᖃᓗᓐᓂᐊᕕᓐᓂᒃ ᐊᒻᒪᓗ ᐃᒪᕐᒥ ᓂᕿᓕᐅᕐᓂᒥᒃ 

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ* 

ᓄᓇᕕᒻᒥ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᖏᑦ* 

ᓄᓇᑦᓯᐊᕗᑦ ᑲᕙᒪᖓ  

ᓄᓇᑐᖃᕗᑦ ᓄᓇᓖᑦ ᑲᑎᒪᔨᖏᑦ 

ᑑᕐᖓᓂ ᑲᑐᑦᔨᔪᑦ ᐃᖃᓗᓐᓂᐊᓂᕐᒧᑦ ᑲᑎᒪᔩᑦ (TJFB)* 

ᑲᑐᑦᔨᖃᑎᒌᓐᓂᖅ ᑕᕆᐅᕐᒥᐅᑕᓂᒃ ᓂᕿᓕᐅᕐᑎᓄᑦ (ASP) 

ᐃᖃᓗᓐᓂᒃ, ᓂᕿᓂᒃ ᐊᒻᒪᓗ ᐃᑲᔪᕐᑎᒌᓐᓂᑯᑦ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓ (FFAW) 

ᕘᑯ ᕿᑭᕐᑕᖓᓂ ᑯᐊᐸᑦᑐᑦ ᑲᑐᑦᔨᖃᑎᒌᓐᓂᖓ  

ᐃᓐᓅ ᓄᓇᕐᔪᐊᖓ – ᓛᐸᑐᐊᒥ   

ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓ 

ᓄᓇᕗᑦ ᑐᖕᖓᕕᒃ ᑎᒥᖓ 

ᐊᑕᐅᓯᐅᓕᖓᕕᒃ ᑲᑐᑦᔨᖃᑎᒌᓄᑦ ᐃᖃᓗᓐᓂᐊᑎᓄᑦ ᑰᑦ ᓄᐊᑦ ᑲᖏᕐᓲᒪᓂᖓᓂ 

ᓭᓐᑦ ᐋᓐᑕᓂ ᑲᖏᕐᓱᐊᓂ ᓂᕐᔪᑏᑦ ᑎᒥᖓ (SABRI) 

ᑭᒡᒐᑐᕐᑎ ᐊᑕᐅᓯᖅ ᐊᑐᓂ ᐃᒪᕐᐱᓂ ᐅᒥᐊᕐᑐᑎᓄᑦ - (2J, 3K ᑕᕐᕋᖓ, 3K ᓯᕿᓂᖓ, 3L, 4R, ᐊᒻᒪᓗ ACPG) 

 

*ᑲᑎᒪᔩᑦ ᐱᓇᓱᑦᑎᖏᑦ ᐅᖃᐅᑎᔭᐅᓚᐅᔪᔪᑦ ᑖᓐᓇ ᐱᑦᔪᔨᕕᒃ ᐅᑎᓛᕆᐊᖓᓂᒃ ᑲᑎᒪᔨᓄᑦ ᓯᐊᕈᒋᐊᖅ 

ᐃᓱᒪᑦᓴᓯᐅᓪᓚᕆᓕᕐᓗᒋᑦ ᑖᓐᓇ ᐱᑦᔪᔨᕕᒃ ᓱᓇᒥᓐᓂᓴᐅᓕᑐᐊᕐᐸᑦ.  

 

ᑭᒡᒐᑐᕐᑎᓖᑦ ᑲᑐᑦᔨᖃᑎᒌᑦ, ᐊᒻᒪᓗ ᒪᑭᕝᕕᒃ ᐊᒻᒪᓗ ᓄᓇᕗᑦ ᑐᖕᖓᕕᒃ ᐃᓚᐅᖁᔭᐅᓚᐅᔪᔪᑦ ᒪᕐᕈᐃᓄᑦ 

ᐅᖃᓕᒪᐅᑎᒃᑯᑦ ᑲᑎᒪᓂᕐᓄᑦ ᐅᖄᒋᐊᓪᓚᓚᖓᑎᓪᓗᒋᑦ ᐋᕐᕿᒋᐊᕐᓯᒪᔪᓂᒃ IFMP-ᓂᒃ ᓯᑕᒪᖓᓐᓂ ᔪᓓ 13, ᐊᒻᒪᓗ  

ᐊᓪᓕᕇᕐᑐᓂ ᔪᓓ 17, 2017-ᒥ.  

 

ᐱᓇᓱᑦᑏᑦ ᓄᓇᕗᑦ, ᓄᓇᕕᒃ ᐊᒻᒪᓗ ᑑᕐᖓᓂ ᑲᑐᑦᔨᔪᑦ ᐃᖃᓗᓐᓂᐊᕕᓐᓄᑦ ᑲᑎᒪᔨᖏᓐᓂ ᐃᓚᐅᖁᔭᐅᓚᐅᔪᔪᑦ 

ᐅᖃᐅᓯᑦᓭᔭᕐᓂᒧᑦ ᐱᑦᔪᑎᖃᕐᑎᓗᒍ ᐋᕐᕿᒋᐊᕈᑕᐅᓯᒪᓕᕐᑐᓂᒃ ᐅᓪᓗᒥᒧᑦ ᔪᓓ 17, 2017-ᒥ.  

 

ᑳᓇᑕᒥ ᑲᑐᑦᔨᖃᑎᒌᓐᓂᖅ ᓇᐅᓚᕐᓇᓴᔭᓂᒃ ᓄᐃᑖᑎᕆᔨᓄᑦ (CAPP) ᑎᒍᒥᐊᕐᑐᖅ 10-ᖏᓐᓂᒃ 17-ᓂ ᐃᒪᕐᐱᒥ 

ᐱᔪᓐᓇᐅᑎᓂ ᑐᖕᖓᕕᓕᓐᓂ ᓂᐅᕙᐅᓐᑦᓛᓐᑦ ᐊᒻᒪᓗ ᓛᐸᑐᐊᒥᒃ, ᓂᐅ ᐳᕋᓐᔅᒍᐃᒃᒥᒃ, ᑯᐯᒻᒥᒃ ᐊᒻᒪᓗ ᓅᕙ 

ᓯᑰᓴᒥᒃ. CAPP-ᑯᑦ ᐃᓚᐅᒍᓐᓇᓚᐅᔪᖕᖏᑐᑦ ᓇᓪᓕᐊᓅᒐᓗᐊᖅ ᔪᓓᒥ ᐅᖃᐅᓕᒪᐅᑎᒃᑯᑦ ᑲᑎᒪᓂᕐᓄᑦ ᐊᒻᒪᓗ 

ᑐᑦᓯᕋᑦᓴᐅᑎᒋᓚᐅᔪᑦᓱᑎᒃ ᐅᖃᕐᕕᓴᖃᕐᑎᑕᐅᓂᕐᒥᒃ ᐋᕐᕿᒋᐊᕈᑕᐅᓯᒪᔪᓂᒃ. ᑲᑎᒪᑦᓯᓂᖅ CAPP-ᑯᓂᒃ 

ᐋᕐᕿᑕᐅᓚᐅᔪᔪᖅ ᑐᕌᓯᑎᓪᓗᒍ ᐊᐅᒡᒍᔅᑎ 8-ᒧᑦ. ᑖᒃᑯᓂᖓ ᐃᓱᒪᑦᓴᓯᐅᕐᓂᒍᑎᓂᒃ ᐅᖃᕆᐊᑭᓪᓕᑎᕆᐅᑎᓂᒃ 

ᐊᓪᓚᓂᑦᑎᓂ, ᑖᓐᓇ ᐱᑦᔪᔨᕕᒃ ᓯᕗᓂᖃᓚᖓᔪᖅ ᐅᖃᕐᓂᒥᒃ ᐋᕐᕿᒋᐊᕈᑕᐅᖁᔭᓕᒫᓂᒃ, ᐊᒻᒪᓘᒐᓗᐊᖅ 

ᐋᕐᕿᒋᐊᕈᑎᓂᒃ ᓄᐃᑎᑕᐅᓯᒪᔪᓂᒃ ᔪᓓᒥ ᐅᖃᓕᒪᐅᑎᒃᑯᑦ ᑲᑎᒪᓂᕐᓄᑦ ᐊᒻᒪᓗ ᑲᑎᒪᑦᓯᓂᕐᒧᑦ CAPP-ᑯᓂᒃ ᑖᒃᑯᐊ 

ᐊᑦᑐᐊᓂᕐᐹᑦ ᑭᒡᒐᑐᕐᑎᓖᑦ ᑲᑐᑦᔨᖃᑎᒌᑦ ᐃᓚᐅᖁᔭᐅᒻᒥᑎᓪᓗᒋᑦ ᐅᖃᓕᒪᐅᑎᒃᑯᑦ ᑲᑎᒪᓂᕐᒧᑦ ᑭᖑᓪᓕᐹᖓᓂᒃ 

ᐅᖃᕐᕕᓴᖃᕐᓂᐊᓗᑎᒃ ᐃᓱᒪᒋᔭᒥᓂᒃ.  

